
ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2006 ԹՎԱԿԱՆԻ ՕԳՈՍՏՈՍԻ 18-Ի N 1467-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
	1․ ՀՀ ֆինանսների նախարարություն
	28․12․2023թ․

	
	N 01/11-4/22981-2022

	Դիտողություններ և առաջարկություններ չունի։
	

	2․ ՀՀ ոստիկանություն
	05․01․2023թ․

	
	N 1/21/739-23

	1․ «Հատուկ պետական պաշտպանության ենթակա անձանց անվտանգության ապահովման մասին» օրենքի 5-րդ հոդվածի 2-րդ մասի 4-րդ և 6․1-րդ հոդվածի 2-րդ մասի 1-ին և 2-րդ կետերի համաձայն՝ պետական պահպանություն տրամադրվում է  նաև վարչապետի թեկածուին։ Ուստի առաջարկվում է Նախագծի 1-ին կետի 1-ին ենթակետի «ա)» պարբերությունը համապատասխանեցնել վերոհիշյալ իրավակար​գա​​վորում​ներին։
	Ընդունվել է


	2․ Նախագծի 1-ին կետի 1-ին ենթակետի «գ» (ներկայիս՝ «դ») պարբերությամբ նախատեսվում է, որ էսկորտ ուղեկցման ընթացքում երթևեկության արագությունն ընտրվում է շքախմբի (կորտեժի) պատասխանատու ղեկավարի որոշմամբ, մինչդեռ «դ» (ներկայիս՝ «ե»)  պարբերությունում անձնական պատասխանատվու​թյուն է նախատեսվում միայն վարորդների համար, իսկ շքախմբի (կորտեժի) պատասխանատու ղեկավարի ու շարասյան ղեկավարի (ուղեկցող խմբի ավագի) համար անձնական պատասխանատվություն չի սահմանվում երթևեկության արագության ընտրության համար։ Գտնում ենք, որ վերջիններս կրում են երթևեկության կազմակերպման ու ղեկավարման գործառույթների իրականացման պարտականություն և չեն կարող պատասխանատվություն չկրել իրենց գործառույթների ոչ պատշաճ իրականացման համար։
	Ընդունվել է

Նախագծի 1-ին կետի 1-ին ենթակետի «ե» պարբերությամբ նոր խմբագրությամբ շարադրվող 30-րդ կետում ընդգծվում է երթևեկության անվտանգության, այդ թվում՝ սահմանված արագության պահպանման համար ուղեկցման և էսկորտ ուղեկցման համար ներգրավված ավտոմոբիլների և մոտոցիկլետների վարորդների պատասխանատվությունը (այլ ոչ թե պատասխանատվության ենթարկվելը)՝ հաշվի առնելով հատկապես այն հանգամանքը, որ գործող իրավակարգավոր​ման համաձայն՝ այդ պատասխանատվությունը դրված է ուղեկցման և էսկորտ ուղեկցման ժամանակ շքախմբի (կորտեժի) պատասխանատու ղեկա​վարի ու շարասյան ղեկավարի (ուղեկցող խմբի ավագի) վրա, մինչդեռ անմիջականորեն ուղեկցմանը ներգրավված տրանսպորտային միջոցի վարորդն է իրականում կարգավորում տրանսպորտային միջոցի արագությունը՝ հիմք ընդունելով տվյալ որոշմամբ սահմանված, ինչպես նաև կորտեժի պատասխանատու ղեկավարի կողմից որոշված արագությունը և պահանջները։   
Նշված իրավիճակում ուղեկցում իրականացնող վարորդների պատճառով տեղի ունեցած պատահարների արդյունքում համապատասխան վարորդների պատասխանատվության հարցը դիտարկվելու է օրենքով սահմանված կարգով։ Այդ նպատակով նախագծի 1-ին կետի 1-ին ենթակետը լրացվել է նոր՝ «գ» պարբերությամբ՝ հստակություն ապահովելու համար։

	3․ ՀՀ գլխավոր դատախազություն
	13․01․2023թ․

	
	N 20/5-11-23

	Ընդհանուր առմամբ համաձայնելով հատուկ նշանակության տրանսպորտային միջոցների ուղեկցման և էսկորտ ուղեկցման ժամանակ հատուկ նշանակության տրանսպորտային միջոցների, ուղեկցման և էսկորտ ուղեկցման համար ներգրավված ավտոմոբիլների և մոտոցիկլետների վարորդների անձնական պատասխա​նատվու​թյան վերաբերյալ դրույթների սահմանման հետ՝ այդուհանդերձ, գործնականում հնարավոր են այնպիսի իրավիճակներ, որ հատուկ նշանակության տրանսպորտային միջոցների վարորդի կողմից երթևեկության անվտանգության  կանոնի խախտումը պայմանավորված լինի պետական պահպանություն իրականացնելու անհրաժեշտու​թյամբ։ Նման իրավիճակը կարող է առաջանալ այն դեպքերում, երբ պահպանվող տրանսպորտային միջոցի վարորդի կողմից թույլ տրվի շքախմբի ղեկավարի կողմից սահմանված արագության գերազանցում կամ երթևեկության անվտանգության այլ կանոնի խախտում և դրանով պայմանավորված՝ պետական պահպանություն իրականացնող տրանսպորտային միջոցի վարորդը ստիպված լինի նույնպես գերազանցել արագությունը կամ թույլ տալ երթևեկության անվտանգության այլ կանոնի խախտում։ Ըստ այդմ, գտնում ենք՝ նկարագրված իրավիճակում ուղեկցման համար ներգրավված ավտոմոբիլների վարորդի և պահպանվող հատուկ նշանակության տրանսպորտային միջոցի վարորդի պատասխանատվության հետ կապված հարցերը չեն կարող լուծվել Նախագծում նախատեսված ընդհանուր կանոնների համաձայն։
Ելնելով վերոգրյալից՝ առաջարկում ենք Նախագծում նախատեսել առանձնահատուկ կարգավորումներ այն դեպքերի համար, երբ ուղեկցում իրականացնող հատուկ նշանակության տրանսպորտային միջոցի վարորդի կողմից սահմանված արագության գերազանցումը կամ երթևեկության անվտանգության այլ կանոնի խախտումը պայմանավորված լինի պահպանվող տրանսպորտային միջոցի վարորդի կողմից արագության գերազանցմամբ կամ երթևեկության անվտանգության այլ կանոնի խախտմամբ։
	Ընդունվել է
Նախագծի 1-ին կետի 1-ին ենթակետի «ե» ենթակետի համաձայն՝ համապատասխան վարորդները պատասխանատու են երթևեկության անվտանգության, այդ թվում՝ սահմանված արագության պահպանման համար։ Այստեղ անհրաժեշտ է նկատի ունենալ, որ առաջարկու​թյամբ ներկայացված իրավիճակում ուղեկցման համար ներգրավված վարորդներն իրավունք ունեն գերազանցելու նախագծի 1-ին կետի 1-ին ենթակետի «դ» ենթակետով սահմանված՝ երթևեկության արագության առավելագույն չափերը։ Այս պարագայում սահմանված արագու​թյուն, որպես այդպիսին, չի լինում և այն պետք է կախված լինի սպառնացող վտանգի բնույթից և վտանգավորությունից։ 
Նշված իրավիճակում ուղեկցում իրականացնող վարորդների պատճառով տեղի ունեցած պատահարների արդյունքում համապատասխան վարորդների պատասխանատվության հարցը դիտարկվելու է օրենքով սահմանված կարգով։ Այդ նպատակով նախագծի 1-ին կետի 1-ին ենթակետը լրացվել է նոր՝ «գ» պարբերությամբ՝ հստակություն ապահովելու համար։

	4․ ՀՀ գլխավոր դատախազություն
	02․03․2023թ․

	
	N 20/5-162-23

	Դիտողություններ և առաջարկություններ չունի։
	

	5․ ՀՀ արդարադատության նախարարություն
	29․03․2023թ․

	
	N 01/27.1/15639-2023

	1․ Նախագծի   վերնագրում   «օգոստոսի  8-ի»   բառերն   անհրաժեշտ   է   փոխարինել «օգոստոսի 18-ի» բառերով:
	Ընդունվել է



	2․ Նախագծի 1-ին կետի 1-ին ենթակետի «ա» պարբերությունում «Հայաստանի Հանրապետության» բառերն անհրաժեշտ է հանել՝ նկատի ունենալով «Հատուկ  պետական  պաշտպանության ենթակա անձանց անվտանգության ապահովման մասին» օրենքի 5-րդ հոդվածի պահանջները:
	Ընդունվել է




